
				இப்பக்கம் மெய்ப்பு பார்க்கப்படவில்லை
9. கையெழுத்தும் எழுத்துக்கூட்டலும்

மொழி கற்றலில் பேசுதல், படித்தல், எழுதுதல் என்ற முறைதான் இயல்பான முறையாகும். நல்ல பேச்சுப் பழக்கம் ஏற்பட்ட பிறகுதான் சொற்களையும் சொற்ருெடர்களேயும் படிக்கும் பழக்கத்தைத் தருதல் வேண்டும். பிறகு தான் எழுதும் பயிற்சி தரப்பெறுதல் வேண்டும். இவ்விதம் படிப்படியாக பயிற்சிகள் தரப்பெறவேண்டும் எனினும், ஒன்றை முடித்தபிறகுதான் அடுத்ததைத் தொடங்க வேண்டும் என்று கருதவேண்டா. படிக்கத் தொடங்கியவுடன் பேச்சுப் பயிற்சியை நிறுத்திவிடலாம் என்ருே, எழுதும் பயிற்சி தொடங்கியவுடன் படிக்கும் பயிற்சி தேவையில்லே என்ருே நினைத்தல் தவறு. மூன்றையும் தொடர்ந்தே கற்பித்தல் வேண்டும். பேச்சுப் பயிற்சி தருவது பற்றியும், படித்தலில் பயிற்சி அளிப்பது பற்றியும் மேலே கண்டோம். ஈண்டு எழுத்துப் பயிற்சிகள் தருவதுபற்றிய செய்திகளே ஒரு சிறிது ஆராய்வோம்.

எழுத்தின் ஆற்றல் : நேரில் இருப்பவருக்குப் பேசுவதன்மூலம் எண்ணங்களே வெளியிடுகின்ருேம். நேரில் இல்லாதவருக்கு எழுத்துமூலமாக அவற்றைத் தெரிவிக்கின்ருேம். பேச்சினே நிலைபெறவைப்பது எழுத்தே ஆகும். எழுத்து மொழியை மக்கள் அறிவதற்கு முன்னர் அவர்கள் தம் நினைவாற்றலே நம்பியே இருந்தனர். நமது நாட்டில் நான்மறை எழுதாக் கிளவியாய்த் தலைமுறை தலைமுறையாக வந்துகொண்டுள்ளது. இறையனர் களவியல் உரை என்ற ஒரு நூல் பத்துத் தலைமுறையாய்த் தமிழ்நாட்டில் வாய்மொழியாகச் சொல்லப்பட்டு வந்தது என்பதை அந்நூலின்

